
 

 



 

 

 

 

 

 

 



Qeyri-rəsmi tərcümə 

 

Qafqaz Müsəlmanları İdarəsinin sədri 

Şeyxülislam Allahşükür Paşazadə həzrətlərinə 

 

 

Zati-Aliləri  Şeyxülislam Allahşükür Paşazadə, əziz qardaşım, 

 

Müqəddəs Taxt-tacın Dinlərarası Dialoq üzrə Dikasteriyasında xidmətimin başa 

çatması münasibətilə yazdığınız 504 nömrəli,13 dekabr 2024-cü il tarixli  

məktubunuz məni çox təsirləndirdi.  

Dinlərarası Dialoq üzrə Dikasteriyasının (DİD) nümayəndəsi kimi iştirak etdiyim 

sonuncu kollokvium Mərakeşin Fəs şəhərində keçirilmiş və burada mən Avropa-

Aralıq dənizi Universitetində Sivilizasiyalar Alyansı kafedrasının açılışında iştirak 

etmişəm. 

Əsas çıxışım “Gözəlliyi başqasında tapmaq. Dinlərarası Dialoq üzrə Dikasteriyanın 

Xristian-Müsəlman Dialoqunun xidmətində iştirakı”  adlanırdı.  

Sizi tanıdığım uzun illər ərzində görkəmli bir müsəlman lideri kimi sizdə olan gözəl 

xüsusiyyətlərin: xeyirxahlıq, müdriklik və səxavətinizin şahidi olmuşam. 

Ölkənizdəki və Qafqazdakı müsəlmanlar, eləcə də digər regionlardan olan dini 

liderlər və icmalar, əsasən də xristianlar ilə münasibətləri idarə etməyiniz üçün bu 

keyfiyyətlər vacibdir. 

Buna görə də, bir dini lider kimi dostluğunuza görə Sizə səmimi minnətdarlığımı 

bildirmək istəyirəm. Sizi əmin edirəm ki, xristianlar və müsəlmanlar arasında yaxşı 

münasibətlərin inkişaf etdirilməsi ilə bağlı fəaliyyətim bundan sonra da davam 

edəcək. Ümid edirəm ki, şəxsi müstəvidə  də əlaqələrimiz möhkəmlənəcək: artıq bu, 

bir ailə irsidir! 

Sizə möhkəm cansağlığı, əmin-amanlıq, sevinc və nəcib xidmətinizdə uğurlar 

arzulayıram. Köməkçiniz və dostum cənab Gündüz Babayevə səmimi salamlarımı 

göndərirəm. 

 

Monsenyor Xaled Akaşeh 

  İslam İşləri üzrə Büronun sabiq rəhbəri 

Vatikandan, 16 noyabr 2024-cü il  


